КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын государственнöй социальнöй отсöг сетöм йылысь "Коми Республикаса Оланпас олöмö пöртан мераяс йылысь" Коми Республикаса Правительстволöн 2004 во декабр 31 лунся 281 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Коми Республикаын государственнöй социальнöй отсöг сетöм йылысь "Коми Республикаса Оланпас олöмö пöртан мераяс йылысь" Коми Республикаса Правительстволöн 2004 во декабр 31 лунся 281 №-а шуöмö татшöм вежсьöмъяс:

1) 3 пунктö содтыны татшöм абзац:

"Бытöвöй кизьöртöм биару ньöбöм вылö рöскод компенсируйтöмöн государственнöй социальнöй отсöг индан да сетан пöрадок 6 №-а содтöдын индöм серти.";

2) содтöдын индöм серти шуöмö содтыны 6 №-а содтöд.

Коми Республикаса Юралысь                                                  В. Торлопов 

Сыктывкар

2007 вося май 28 лун

104 №

Коми Республикаса Правительстволöн

2007 во май 28 лунся 104 №-а шуöм дорö
СОДТÖД

"ВЫНСЬÖДÖМА

Коми Республикаса Правительстволöн

2004 во декабр 31 лунся 281 №-а шуöмöн

(6 №-а содтöд)

Бытöвöй кизьöртöм биару ньöбöм вылö рöскод компенсируйтöмöн государственнöй социальнöй отсöг индан да сетан 

ПÖРАДОК

1. Тайö Пöрадокыс регулируйтö урчитöм видзан норматив серти бытöвöй кизьöртöм биару ньöбöм вылö гöля олысь семьяöн да öткöн гöля олысь гражданинöн рöскод компенсируйтöмöн государственнöй социальнöй отсöг индан да сетан пöрадоксö (водзö – компенсация).
2. Компенсация сетсьö индöм видзан норматив серти бытöвöй кизьöртöм биару ньöбöм вылö гöля олысь семьяöн либö öткöн гöля олысь гражданинöн видзöм рöскод мындаысь биаруöн могмöдöмысь мынтысьöм чинтöмöн (сы лыдын баллонъясын бытöвöй кизьöртöм биару вайöм) коммунальнöй услугаясысь мынтысьöм кузя гражданалы социальнöй отсöг мераяс сетан сьöм эквивалентъяс да олан жырйысь да коммунальнöй услугаясысь мынтысьöм вылö (биаруöн могмöдан юкöнын, сы лыдын баллонъясын бытöвöй кизьöртöм биару вайöм) субсидия мында чинтöмöн Россия Федерацияса законодательство да Коми Республикаса законодательство серти.   

3. Компенсацияяс сетсьöны бытöвöй кизьöртöм биару ньöбöм вылö гöля олысь семьялы либö öткöн гöля олысь гражданинлы рöскод вылö сійö кадколастö, кор найö лыддьыссьöны гöля олысьясöн.
4. Гöля олысь семьялы либö öткöн гöля олысь гражданинлы компенсация артавсьö формула серти (шайтöн):

К=Ф-Л-С,

кöні:

К – семьялы либö öткöн олысь гражданинлы куим тöлысьысь компенсация;

Ф – куим тöлысьöн, кор семья либö öткöн олысь гражданин лыддьыссьöны гöля олысьöн, бытöвöй кизьöртöм биару ньöбöм (сы лыдын баллонъясын бытöвöй кизьöртöм биару вайöм) вылö гöля олысь семьялöн либö öткöн гöля олысь семьялöн збыль рöскод видзан норматив серти; 
Л – куим тöлысьöн, кор семья либö öткöн олысь гражданин лыддьыссьöны гöля олысьясöн, бытöвöй кизьöртöм биаруысь мынтысьöм кузя социальнöй отсöг сетан мера мында; 
С – куим тöлысьöн, кор семья либö öткöн олысь гражданин лыддьыссьöны гöля олысьясöн, бытöвöй кизьöртöм биару юкöнын олан жырйысь да коммунальнöй услугаясысь мынтысьöм вылö сетöм субсидия мында.
5. Гöля олысь семьялы либö öткöн гöля олысь гражданинлы компенсация сетсьö öтчыдысь шыöдчан тöлысь бöрся воан тöлысьын.
6. Компенсация босьтöм вылö гöля олысь семья либö öткöн гöля олысь гражданин (водзö – шыöдчысь) шыöдчö оланін места либö овланін места серти олысьяслы отсöг сетан органö семьяöс либö öткöн олысь гражданинöс гöля олысьясöн лыддян кадлöн коймöд тöлысьнас да сетö татшöм документъяс:
1) компенсация индöм йылысь гижöда шыöдчöм сійöс сетанног индöмöн (сьöм да кредит сетан учреждениелöн тшöт вылö, пошта переводöн, кор оланін места либö овланін места серти сьöм да кредит сетан учреждениеясыс либö федеральнöй пошта связьлöн организацияясыс абуöсь – олысьяслы отсöг сетан органлöн касса пыр);
2) документъяс, мыйяс эскöдöны куим тöлысь чöжöн, кор семья либö öткöн олысь гражданин лыддьыссьöны гöля олысьясöн, бытöвöй кизьöртöм биару ньöбöм вылö рöскодсö (сы лыдын баллонъясын бытöвöй кизьöртöм биару вайöм) да бытöвöй кизьöртöм биару ньöбöм йылысь юöръяс;
3) документъяс, кöні эмöсь куим тöлысьöн, кор семья либö öткöн олысь гражданин лыддьыссьöны гöля олысьясöн, бытöвöй кизьöртöм биару ньöбан юкöнын (сы лыдын баллонъясын бытöвöй кизьöртöм биару вайöм) олан жырйысь да коммунальнöй услугаясысь мынтысьöм вылö субсидия ыджда сетöм йылысь юöръяс; 
4) документъяс, кöні эмöсь куим тöлысьöн, кор семья либö öткöн олысь гражданин лыддьыссьöны гöля олысьясöн, биаруöн могмöдöмысь мынтысьöм чинтöмöн (сы лыдын баллонъясын бытöвöй кизьöртöм биару вайöм) коммунальнöй услугаяс мынтысьöм кузя гражданалы социальнöй отсöг мераяс сетан сьöм эквивалентъяс мында йылысь юöръяс;  

Документъясыс, мый серти семьяыс либö öткöн олысь гражданиныс  лыддьыссьöны гöля олысьясöн, оз сетсьыны. Тайö статуссö прöверяйтö олысьяслы отсöг сетысь орган юöр базаын юöръяс подув вылын.

7. Компенсация индöм да сетöм (индöмын да сетöмын öткажитöм) йылысь решение примитö Коми Республикаса йöзлы отсöг сетан агентство (водзö – олысьяслы отсöг сетан орган) 10 лун чöжöн шыöдчысьöн тайö Пöрадокса 6 пунктын индöм документъяс сетан лунсянь.

Сэк, кор олысьяслы отсöг сетан орган примитö компенсация индöмын да сетöмын öткажитöм йылысь решение, тайö решение примитысь гижöмöн юöртö та йылысь шыöдчысьлы öткажитöмын помка индöмöн.

8. Компенсация индöм да сетöм йылысь решение примитöм кузя став документсö пуктöны гöля олысь семьялöн либö öткöн гöля олысь гражданинлöн личнöй делöö, кутшöмöс лöсьöдöны семьяöс либö öткöн олысь гражданинöс гöля олысьöн лыддигöн.

9. Кор гöля олысь семья либö öткöн гöля олысь гражданин сетö юöръяссö оз ставнас да (либö) оз стöчöс, тайö лоö компенсация сетöмын öткажитöмлы подулöн.

10. Шыöдчысьöн абу стöч юöръяса документъяс сетöм бöрын ковтöм компенсация босьтсьö сылысь законодательствоöн индöм пöрадок серти.

11. Компенсация индан да сетан юалöмъяс кузя вензьöмъяс видлавсьöны законодательствоöн урчитöм пöрадок серти.

12. Компенсация да сійöс вайöм вылö рöскод сетöмкöд йитчöм рöскод сьöмöн могмöдсьö лöсялана финансöвöй во вылö Коми Республикаса республиканскöй бюджет тшöт весьтö Коми Республикаса Правительствоöн урчитöм пöрадок серти.".
вудж. Исакова

5 144 пас          
